
GOUVÈNÈ CUOMO POTE “KAPITAL POU YON JOU” NAN UTICA, ANONSE PLAN 
KONPLÈ 31-PWEN POU AVANSE REJYON MOHAWK VALLEY 

 

Kabinè Gouvènè a vwayaje nan Utica pou idantifye fason pou amelyore opòtinite 

ekonomik ak ranfòse kominote yo nan Mohawk Valley 

 

Gouvènè a lanse nouvo faz nan inisyativ Nano Utica avèk preske 2,000 nouvo 

djòb ke yo prevwa ak plis pase $2 milya nan envestisman inisyal prive 

 

Gouvènè Andrew M. Cuomo jodia te vwayaje nan Utica pou pote dezyèm faz nan 

inisyativ li a “Kapital pou yon Jou” nan rejyon Mohawk Valley. Kabinè Gouvènè a te 

rankontre avèk manm kominote yo, biznis lidè ak patnè yo nan gouvènman pou 

idantifye fason Eta kapab yon patnè nan amelyore opòtinite ekonomik ak ranfòse 

kominote yo nan Mohawk Valley. Kòm yon rezilta nan pwendevi ki soti nan men 

entèvenan yo, Gouvènè a te anonse yon plan konplè 31-pwen pou avanse rejyon 

Mohawk Valley ki gen ladan yon anons envestisman ak djòb istorik nan SUNY Poly ki te 

fèt byen bonè nan jounen an ak $9.4 milyon pou pwojè rezistans kominote nan Mohawk 

River. 

 

“Jodia se te osijè lespri patenarya epi travay avèk kòlèg nou yo nan gouvèvman lokal 

pou adrese bezwen yo, priyorite ak lide nan rejyon sa a,” te deklare Gouvènè Cuomo. 
“Nou pote tout ekip nou an isit la e nou te gen yon tan pwodiktiv nan konsantre sou 

Mohawk Valley. Mwen kontan pou m wè nap bati sou pwogrè nou te fè nan semèn ak 

mwa kap vini yo.” 

 

Kapital pou yon Jou te kòmanse avèk Gouvènè Cuomo ki te òganize yon reyinyon 

kabinè yon maten kote yo te akeyi nan rejyon Mohawk Valley manm kabinè a ansanm 

avèk otorite prensipal eli yo nan Eta. Patisipan yo te gen ladan Gouvènè adjwen Kathy 

Hochul, PDG Empire State Development Howard Zemsky, Egzekitif Konte Oneida 

Anthony Picente, Egzekitif Konte Montgomery Matt Ossenfort ak Majistra Utica Robert 

Palmieri. 

 

Pita nan maten an, Gouvènè Cuomo te vwayaje nan Quad-C sou kanpis SUNY 

Polytechnic Institute nan Utica. Nan etablisman an, Gouvènè a te anonse ke lidè 

teknoloji global ams AG, yon konpayi milti-nasyonal ki kreye solisyon adaptè wo 

pèfòmans ak analòg IC, planifye pou jenere plis pase 1,000 nouvo djòb ak plis pase $2 

milya nan envestisman inisyal prive pou sipòte yon etablisman de pwent 360,000 pye 

kare fabrikasyon wafer ki pral konstwi nan sit Nano Utica nan Marcy. Gouvènè a te 

anonse tou ke GE Global Research pral elaji operasyon mondyal New York li nan 

Mohawk Valley, travay kòm yon lokatè prensipal Quad-C, avèk omwen 470 djòb dirèk 

ke yo prevwa pou kreye ak yon lòt 350 nan senk ane kap vini apre yo. Detay anons lan 

disponib la. 

 

Nan apremidi, Gouvènè Adjwen Kathy Hochul te òganize yon reyinyon fèmti avèk 

kabinè a kote ofisyèl prensipal nan administrasyon an te rapòte sou fason Eta ka ede 

kreye, solisyon dirab reyèl pou amelyore kominote a. Nan reyinyon sa a, yo te anonse 

yon plan global pou fè avanse rejyon Mohawk Valley. Plan an se yon rezilta de plis 

pase de douzèn reyinyon avèk manm kominote yo, lidè biznis ak patnè yo nan 

gouvènman, e enkli adisyon nouvo fon, pwogram ak inisyativ ki te òganize nan de 

kategori eleman aksyon ki annaprè yo: Opòtinite Ekonomik Amelyore ak Ranfòsman 

Kominote yo. Plan global la prezante okonplè nan fen kominike sa a. 

 

Jodia se te dezyèm Kapital pou yon jou ke administrasyon Gouvènè a te òganize; 

premye a te fèt nan rejyon Finger Lakes nan kòmansman ete sa a. 

 

Gwo Anons Plan an Enkli:  

• $10 milyon pou achte tè nan men Konte Oneida pou elaji EOC ak etablisman 

Lapolis Eta. 

• $9.4 milyon pou pwojè rezistans nan Konte Oneida, Herkimer, Schoharie ak 

Montgomery pou rezoud pwoblèm inondasyon nan Mohawk River. 

• $9.15 milyon pou amelyorasyon ateryèl nan Wout 5S nan Utica pou ankouraje 

sekirite pyeton epi aleje sikilasyon an. 

• $2 milyon nan fon lojman pou bati 50 inite a bon mache nan Utica. 

• $1 milyon pou kòmanse yon pwogram devlopman mendèv pou fòme 

pwofesyonèl enèji 21yèm syèk nan Herkimer Community College. 

• Egzekisyon yon milti-ajans MOU pou aliyen règleman ak pwosesis enspeksyon 

pou pwoteje travayè migran yo ak ankouraje biznis agrikilti. 

Egzekitif Konte Oneida Anthony Picente te deklare, “Gouvènè Cuomo konprann 
posibilite ekonomik nan Mohawk Valley e grasa inisyativ tankou Kapital pou yon Jou ak 

Konsèy Devlopman Ekonomik Rejyonal, Konte Oneida sou bon direksyon pou l genyen 

yon ekonomi ki pi ansante ak dinamik. Avèk patenarya kontinye sa a, mwen kontan lè 

map panse sou sa ki kapab akonpli ak sa lavni rezève pou kominote nou yo.” 

 

Majistra Utica Robert Palmieri te dekalre, “Utica te yon fwa ankò jwenn idantite l e 
nou pat kapab fè l san patenarya ak angajamn Gouvènè Cuomo,” te deklare Majistra 

Utica Robert Palmieri. “Nou remèsye Gouvènè a paske li te pote 'Kapital pou yon Jou' 

ansanm avèk apwòch rejyonal pwo-aktif li pou devlopman ekonomik vil nou an. Lè nou 

travay ansanm, nou ka kontinye bati elan nan direksyon yon avni ki pi pwospè.” 

 

Senatè Joseph A. Griffo te deklare, “Jodia, Mohawk Valley pran pwochen gwo etap li 
nan avni 21yèm syèk la. Kòm nap akeyi nouvo patenarya G.E. ak teknoloji ams avèk 

SUNY Polytechnic Institute nan Marcy, nap rete tann posib transfòmasyon ekonomik 

istorik ke kalite opòtinite sa ka pote nan rejyon nou an kòm yon lidè nan nano-teknoloji. 

Kalite travay, nouvo envestisman ak kwasans ke anons sa pwomèt ka sèlman ede fè 

rejyon nou an vin pi gwo ak pi bon, e nou konplimante Gouvènè a pou vizyon stratejik li 

nan rekonèt tout sa nou gen pou ofri nan pwojè sa a. E pou tout lidè eta, konte ak lokal 

yo ki pat janm pèdi lafwa kòm yon ekip kolektif ke jou sa te ka vini, nou remèsye w pou 

pèseverans ou.” 

 

Manm Asanble Anthony Brindisi te deklare, “Kapital pou yon Jou Gouvènè Cuomo 
gen tout gouvènman eta konsantre nan Mohawk Valley tankou jamè anvan. Grasa 

lidèchip Gouvènè a, yo te pote atansyon dirèk nan enfrastrikti ak pwojè devlopman 

ekonomik ki esansyèl pou asire kwasans kontinyèl ak siksè rejyon nou an.” 

 

Manm Asanble Bill Magee te deklare, “Sa a te yon jounen ki pwodiktif anpil nan 
Mohawk Valley – lidè kominote yo te anmezi pou travay men nan lamen avèk ofisyèl 

ajans eta sou yon seri bezwen lokal. Nou te deja wè Gouvènè a ap bay rezilta pou 

rejyon an jodia, e mwen kontan pou m wè kisa patenarya sa pral vle di pou fè rejyon 

nou an ale delavan.” 

 

Plan 31-pwen Gouvènè a pou Avanse Rejyon Mohawk Valley enkli: 

 

Amelyore Opòtinite Ekonomik 

• Lidè Teknoloji Global ams AG, yon konpayi milti-nasyonal ki kreye solisyon 

adaptè wo pèfòmans ak sikwi analòg entegre, pral jenere plis pase 1,000 

nouvo djòb ak plis pase $2 milya nan envestisman inisyal prive pou sipòte yon 

etablisman de pwent 360,000 pye kare fabrikasyon wafer ki pral konstwi nan sit 

Nano Utica. Wap jwenn plis enfòmasyon la a.  

• GE Global Research pral elaji operasyon mondyal New York li nan Mohawk 

Valley, travay kòm yon lokatè prensipal Quad-C, patenarya pami SUNY Poly, 

GE ansanm avèk kòporasyon ki afilye yo pral kreye omwen 470 djòb nan 

Mohawk Valley ak yon lòt 350 nan senk ane kap vini apre yo. Wap jwenn plis 

enfòmasyon la a.  

• New York Power Authority ak Kolèj Kominotè Konte Herkimer pral kreye yon 

pwogram fòmasyon konjwen $1 milyon ki pral pataje resous ak pwogram detid 

ant etablisman fòmasyon entèn NYPA nan Sant Enèji Clark li a ansanm avèk 

etablisman yo ki gen rapò nan Kòlèj la. Patenarya pral fòme rezidan Mohawk 

Valley yo pou travay nan NYPA ak amelyore fòmasyon travayè aktyèl NYPA yo 

pou asire ke Eta New York ka reponn a pwochen bezwen mendèv enèji li.  

• Eta pral sipòte konstriksyon $9.15 milyon nouvo Pon Pyeton Ateryèl N-S Utica 

pou amelyore koneksyon nan Plas Baggs ki redinamize pandan lap stimile 

devlopman ekonomik dirab. Gouvènè a te mande tou Depatman 

Transpòtasyon pou kòmanse travay bonè pou devlope yon koridò 

transpòtasyon dirab ak modèn nan yon segman 0.7 kilomèt wout 5S nan vil 

Utica, sa ki pral gen ladan mezi pou aleje sikilasyon an avèk objektif pou redwi 

aksidan pa omwen 50 pousan pa ane.  

• Otorite Thruway Eta ak Kanal Kòporasyon pral kreye yon nouvo boutik Taste 

NY ak distribitè otomatik yo nan Lock E-13 Living History zòn repo nan Konte 

Montgomery, ki prevwa pou l ouvè pou piblik la pandan otòn sa a. Boutik Taste 

NY la pral bay yon opòtinite inik pou prezante kèk nan pi bon pwodui agrikòl 

New York ki fèt lokal ki soti toupatou nan eta a rezidan lokal ansanm avèk vizitè 

yo.  

• Kanal Kòporasyon Eta New York, Depatman Deta ak Vil Rome pral pouswiv 

envestisman prive nan Kanal Tèminal Bilding ki reyabilite a nan Bellamy Harbor 

Park. Kanal Kòporasyon pral travay avèk Vil la ak Depatman Deta pou pibliye 

yon demann pou pwopozisyon pou zòn dlo ak biznis yo ki gen rapò avèk lwazi 

pou okipe bilding istorik tèminal la nan ete pwochen– atan pou sezon 

navigasyon 2016 la.  

• Empire State Development pral etabli yon nouvo sant nan Clark City Center, ki 

konnen egalman tankou ansyen Bilding Harza, pou devlope Kolèj Biznis Utica 

ak pwogram ekonomik. ESD pral bay plis pase $500,000 nan finansman pou fè 

amelyorasyon nan pwopriyete a pou etablisman sipòte plis pase 400 elèv ak 

pwofesè yo.  

• Depatman Travay ak Depatman Sante te egzekite yon Memorandòm 

Konpreyansyon pou pwoteje travayè agrikòl yo ak sektè agrikilti nan tout eta, 

enkli rejyon Mohawk Valley. Sa a pral senplifye pwosesis de ajans Eta yo itlize 

pou enspekte lojman, sa ki te gen standa diferan katran de sa. 

• Eta pral etabli Gwoup Konsèy Travay-Agrikilti ak bay asistans teknik a agrikiltè 

yo nan New York, enkli Mohawk Valley pou ankouraje sektè agrikilti rejyon an. 

Yon nouvo pòtal fòmasyon sou entènèt pral kreye pou pi byen souliye egzijans 

osijè dediksyon salè ak yon gwoup konsèy pral òganize pou enfòme pwochen 

règleman ak pratik.  

• Divizyon Afè Veteran pral bati sou sesyon edikasyon l ki te fèt pou ede veteran 

yo nan rejyon Mohawk Valley konprann epi patisipe nan pwosesis akizisyon 

Eta. DVA pral pouse pou ekspansyon patisipasyon biznis veteran yo posede 

nan Mohawk Valley nan kontra Eta. Efò nan tout eta jiska dat te bay nan 143 

biznis veteran posede te sètifye e toutfwa kalifye pou patisipe nan pwogram òf.  

• Eta pral etabli yon Rezo Resous Anplwayè avèk $80,000, ki pral inifye biznis yo 

avèk ajans sèvis sosyal pou amelyore kenbe djòb ak avansman pou travayè 

kalifye yo ak sa yo kap touche salè minimòm. 

• Depatman Sèvis Finansye a pral kreye yon pwogram konplè pou fòme 

pwofesyonèl finansye yo sou pi bon pratik konsènan idantifikasyon ak 

prevansyon eksplwatasyon finansye moun ki aje yo. Biwo Sèvis Timoun ak 

Fanmi ansanm avèk ajans patnè li yo pral envesti $300,000 pou travay 

etwatman avèk patnè kominotè yo nan Mohawk Valley pou sible pi gwo 

bezwen epi ofri pi gwo enpak sèvis nan kominote a pou ede evite abi sa a. 

• Depatman Sèvis Finansye a pral deplwaye Sant Kòmann Mobil li nan rejyon 

Mohawk Valley pou ofri asistans a kliyan New York yo ki gen risk pou pèdi kay 

yo ansanm avèk etidyan yo ki gen difikilte avèk lajan prè etidyan. Yo pral 

deplwaye Sant Kòmann Mobil la demen, 21 out nan Bibliyotèk Piblik Utica, 303 

Genesee St., Utica, apati 9 a.m. jiska 5 p.m.  

• Depatman Sèvis Finansye a pral ofri fòmasyon nan Mohawk Valley pou 

pwoteje konsomatè yo kont koleksyon dèt ilegal osijè nouvo règleman yo ki 

etabli pou antre anvigè nan dat 30 out.  

• State Liquor Authority pral bay fòmasyon prevansyon gratis pou ede pwopriyetè 

ak anplwaye yo idantifye epi refize sèvis a minè yo– kidonk evite amann ak 

penalite nan men State Liquor Authority.  

• Biwo Asistans Tanporè ak Dezabilite pral sipòte yon pwogram “Wou pou 

Travay” pou fasilite pwoblèm transpòtasyon riral ak amelyore aksè a travay 

avèk yon $150,000. Pwogram “Wou pou Travay” la ede fanmi yo nan bay 

premye vèsman pou otomobil, prè pou machin ki pa gen enterè oswa enterè 

fèb, asirans, ak asistans avèk lisans ak frè anrejistreman.  

• Biwo Asistans Tanporè ak Dezabilite pral etabli pwogram preparasyon travay 

pou ede nouvo refijye ki vini yo ki nan laj 16 a 21 ane nan rejyon Mohawk 

Valley. Akademi a, ki pral resevwa $50,000 nan finansman, pral adrese yon 

varyete pwoblèm ki klase de grav ke jèn refijye yo a jèn adilt ap konfwonte pou 

asire ke yo prepare pou mond travay la. Pwogram sa a gen yon rekò ki pwouve 

ke li abilite jèn yo pou yo vini adilt otonòm ki kontribye a renesans Mohawk 

Valley. 

 

Ranfòse Kominote yo 

• Eta pral depanse apeprè $10 milyon pou achte pwopriyete ki pa itilize nan 

asnyen ayewopò Konte Oneida pou agrandi Sant Operasyon Ijans Eta ak 

Etablisman Fòmasyon Lapolis.  

• Eta pral òganize sesyon fòmasyon preparasyon pou Sitwayen yo nan kat lang 

diferan pou rezidan yo gen zouti ak resous pou prepare pou nenpòt kalite 

katastwòf, reponn komsadwa epi rekipere osi rapidman ke posib a kondisyon 

anvan-katastwòf. Jiska dat, 61,000 Nouyòkè te resevwa fòmasyon nan kou a. 

Patisipan evantyèl yo ka enskri la.  

• Eta pral envesti $9.4 milyon nan pwojè Plan Rekonstriksyon Kominotè NY 

Rising pou adrese pwoblèm inondasyon nan Konte Oneida, Herkimer, 

Schoharie ak Montgomery apati Mohawk River. Yo pral bay yon total $8.1 

milyon pou premye wonn pwojè Plan Rekonstriksyon Kominotè NY Rising an 

repons a inondasyon 2013 rivyè Mohawk nan konte Oneida, Schoharie 

Herkimer ak Montgomery; yo chak pral resevwa $2.7 milyon. Pou konplete efò 

sa yo, Eta a pral bay tou yon sibvansyon $1.3 milyon nan finansman a Konte 

Herkimer pou enplemante pwojè rezistans ke yo te idantifye nan resan etid 

inondasyon yo pou rejyon an.  

• Housing Trust Fund pral bay $2 milyon nan finansman pou 50 nouvo lojman a 

bon mache nan Roosevelt Residences nan Corn Hill, youn nan katye ki pi pòv 

nan Utica. Devopman an gen ladan nouvo konstriksyon 25 bilding ki bay 50 

inite a bon mache (34 kay de pati, 16 youn sou lòt).  

• New York State Homes and Community Renewal pral envesti $250,000 pou 

ajoute 30 inite a bon mache nan Gloversville grasa lojman Gloversville ak 

amelyorasyon katye. 

• New York State Homes and Community Renewal pral òganize yon kan 

fòmasyon nan Mohawk Valley pou ankouraje devlopman kominote nan 

Mohawk Valley. Yon jounen konferans annantye pral fèt pou ede rejyon 

Mohawk Valley anbrase opòtinite epi adrese pwoblèm sou ri prensipal rejyon 

an ak distri komèsyal anba lavil la. Sesyon atelye travay la pral adrese 

konsepsyon, prezèvasyon istorik, devlopman lojman etaj anlè, e yo pral ofri 

reyabilitasyon sous finansman. 

• Depatman Konsèvasyon Anviwonman pral enstale yon estasyon kontwòl kalite 

dlo nan Rivyè Mohawk pou amelyore kalite dlo rivyè a ak abitat la. DEC pral 

bay $150,000 nan finansman pou kontwole estasyon an, sa ki se yon pati nan 

Ajanda Aksyon Mohawk River, e lap devlope tou strateji pou restore kalite dlo a 

nan pati rivyè a nan Utica.  

• New York Power Authority pral pèmèt naje ak paking gratis nan Mine Kill State 

Park lap kouvri depans yo nan bay sèvis.  

• Eta pral finanse ekspansyon $80,000 pou pwogram “Aprann Naje” nan New 

York nan ajoute yon total 15 nouvo sit – enkli 5 pak nan Mohawk Valley. 

Ekspansyon Mohawk Valley pral enkli:  

o Gilbert Lake (Otsego, Laurens) 

o Glimmerglass (Otsego, Cooperstown) 

o Delta Lake (Oneida, Rome)—ekspansyon pwogram aktyèl la 

o Verona Beach (Oneida, Verona) 

o Mine Kill (Schoharie, North Blenheim)— ekspansyon pwogram aktyèl la 

• Depatman Sante a pral elaji fòmasyon pou naloxone epi etablis aksè a 

medikaman nan famasi Mohawk Valley yo. DOH pral fòme plizyè douzèn 

manm nan kominote a sou administrasyon medikaman naloxone anti-dozaj 

opyòd ak patenarya avèk famasi yo pou elaji stokaj naloxone nan diferan kalite 

li yo.  

• Eta a pral etabli yon nouvo pwogram tretman medikaman ki ede avèk opyòd 

avèk jiska $1 milyon nan finansman. Klinik lan pral lokalize nan Sant Tretman 

Adiksyon McPik Eta New York. 

• Biwo Sèvis Abi Sibstans Alkòl pral finanse yon Navigatè Sipò Fanmi pou ede 

fanmi yo fè fas avèk adiksyon. Inisyativ pilòt $100,000 pral demare nan Konte 

Oneida. 

• Eta pral etabli epi finanse yon nouvo depatman ijans ki baze sou pozisyon 

defans pou asistans nan abi sibstans. Avèk $150,000 nan sipò, yon espesyalis 

defans pou twoub abi sibstans ki baze lokalman pral sou plas nan depatman 

ijans yo pou konekte pasyan yo avèk tretman pou adiksyon apre stabilizasyon 

an.  

• Depatman Sante a pral elaji pwogram bwat pou depoze medikaman 

preskripsyon pou ajans lapolis yo nan rejyon Mohawk Valley. 

